
Əsas elmi nəticələri 1. İlk dəfə olaraq Naxçıvan Muxtar Respublikası florasında Zəngçiçəyikimilər 

fəsiləsinin növ müxtəlifliyi tədqiq olunaraq, ərazidə fəsiləyə mənsub 3 

cinsə aid 20 növ və 6 variasiya aşkar edilmişdir. Bu da Azərbaycanda 

yayılan Zəngçiçəyikimilərin (son təsnifata əsasən 38 növ, 5 cinsdə birləşir) 

52,63%-ni təşkil edir. Aparılmış tədqiqatlar nəticəsində Naxçıvan MR-də 

yayılan Zəngçiçəyikimilər fəsiləsinin müasir taksonomik spektri tərtib 

edilmiş, taksonların son dəyişdirilmə səbəbləri təhlil edilmişdir. 



2. Naxçıvan Muxtar Respublikası ərazisində yayılan Zəngçiçəyikimilərin 

coğrafi-areoloji təhlili aparılaraq onların coğrafi areal elementləri və areal 

tipləri müəyyənləşdirilmişdir. Fəsilə bitkilərinin 7 coğrafi areal elementi 

[İran-Turan -6 növ, Atropatan -5 növ, Avropa-Sibir - 3 növ, Kiçik Asiya-

Qafqaz -2 növ, Qafqaz -2 növ, Avropa-Aralıq dənizi -1 növ, Qərbi Ön 

Asiya -1 növ] və 3 coğrafi-areal tipinə [boreal, kserofil, Qafqaz] mənsub 

olduğu aydınlaşdırılmışdır; 



 3. Zəngçiçəyikimilərin həyat formaları araşdırılarkən İ.Q. Serebryakova görə: 

çoxillik otlar-16 növ, ikiillik otlar-3 növ, birillik otlar-1 növ və K. 

Raunkierə görə isə hemikriptofitlər-19 növ, terofitlər–1 növ olmaqla 

bölünmüşlər; 

4. Zəngçiçəyikimilər fəsiləsinin şaquli zonallıqlar üzrə yayılması tədqiq 

olunaraq müəyyənləşdirilmişdir ki, aşağı dağlıq qurşaqda bir, orta dağlıq 

qurşaqda bir və yüksək dağlıq qurşaqda isə 6 növə rast gəlinir. Fəsilə 

nümayəndələrindən 10 növ orta dağlıqdan başlayaraq subalp qurşağa qədər 

yayılmışdır. Michauxia laevigata Vent. növünə dağətəyi qurşaqdan 

başlamış subalp qurşağa qədər, Campanula propinqua Fisch. et C. A. Mey. 

növünə isə əsasən aşağı və orta dağlıq qurşaqda rast gəlinmişdir; 

5. Tədqiqat zamanı Naxçıvan Muxtar Respublikası flora biomüxtəlifliyi üçün 

5 növə aid yeni bitki qruplaşmaları, formasiya və assosiasiyalar, 12 növ 

üçün 37 yeni yayılma əraziləri aşkar edilmişdir. Zəngçiçəyikimilərin 

geobotaniki tədqiqi zamanı əmələ gətirdikləri fitosenozları və nadir 

assosiasiyaları öyrənilərək, onların müasir fitosenoloji təsnifatı verilmiş, 

assosiasiyaların növ tərkibi tədqiq edilməklə, senozəmələgətiriciləri 

müəyyənləşdirilmişdir; 

6. Zəngçiçəyikimilər fəsiləsinin Azərbaycan Respublikası (2013) və 

Naxçıvan Muxtar Respublikasının (2010) Qırmızı Kitablarına daxil olan 7 

nadir növünün müasir vəziyyəti tədqiq edilərək, onlardan 4 növünün yeni 

yayılma əraziləri aşkar edilmiş, Campanula sclerotricha Boiss. və 

Asyneuma rigidum (Willd.) Grossh. növlərinin muxtar respublika 

ərazisində yayılma ərazilərinin get-gedə kiçildiyi və gələcəkdə təhlükə 

altına düşə biləcəyi müəyyənləşdirilmişdir. 

Elmi-təşkilati fəaliyyəti 
10 il 

Elmi-pedaqoji fəaliyyəti 4 il 

Təltif və mükafatları 
1. 2017-ci il Azərbaycan Respublikasının Prezidenti yanında Elmin 

İnkişafı Fondu və Azərbaycan Respublikası Gənclər və İdman 

Nazirliyinin birgə təşkil edərək keçirdiyi Gənc alim və mütəxəssislərin 

4-cü xüsusi – “Mənim ilk qrantım” müsabiqəsinin qalibi olmuşam. 

Layihə mövzum “Naxçıvan Muxtar Respublikasının Batabat 

massivində yayılmış yabanı tərəvəz bitkilərinin genofondunun 

öyrənilməsi, bərpası və yeni istifadə imkanları” 

2. 2016-cı il 2 fevral tarixində Gənclər günü ilə əlaqədar olaraq Naxçıvan 

MR Gənclər və İdman Nazirliyi, Gənclər Fondunun birgə təşkilatçılığı 

ilə təşkil olunmuş tədbirdə “İlin gənc alimi” nominasiyası üzrə 

mükafatlandırılmışam. 

3. 2017-ci ildə uğurlu fəaliyyətimə görə (elmdə göstərdiyi fəaliyyət) 2 

fevral – Azərbaycan gəncləri günü münasibətilə Azərbaycan 



Respublikasının Gənclər və İdman Nazirliyi tərəfindən “Gənclər 

Mükafatı” ilə təltif olunmuşam. 

4. 15 noyabr 2017-ci il Elmi fəaliyyətdə fərqləndiyimə görə Azərbaycan 

Milli Elmlər Akademiyasının Fəxri Fərmanı ilə təltif olunmuşam. 

5. AMEA-nın prezidenti, akademik Akif Əlizadənin 5 fevral 2019-cu il 

tarixli Sərəncamına əsasən təşkil edilən Azərbaycan Milli Elmlər 

Akademiyasının gənc qadın alimləri üçün elan olunan “Gənc qadınlar 

elmdə” müsabiqəsində III yerə layiq görülmüşəm. 
 


